
Како нашата заедничка иднина во Источна Европа и 
Централна Азија зависи од девојчињата на оваа клучна возраст

Создаваме свет каде 
секоја бременост е сакана,
 секое породување е безбедно, 
а потенцијалот на секој млад човек е исполнет

КЛУЧНИ АКЦИИ
ЗА 10-ГОДИШНИТЕ ДЕВОЈЧИЊА

ЗАКОНИ

1
2

Да се утврди законската рамноправност на девојчињата, поддржана со 
доследна правна практика.

Да се забранат сите штетни практики против девојчињата и да се пропише 
најниска возраст за брак од 18 години.

3
4
5

УСЛУГИ

Да се овозможи безбедно, високо квалитетно образование со кое целосно 
се поддржува родовата рамноправност во наставните програми, наставните 
стандарди и воннаставните активности. 

При работата кон универзална здравствена заштита, да се воведат 
систематски прегледи за физичкото и менталното здравје на сите 
10-годишни девојчиња. 

Да се обезбеди сеопфатно сексуално образование соодветно на возраста, 
кога започнува пубертетот.

6
ПОЛИТИКИ

Да се посвети строго и систематско внимание на инклузијата, постапувајќи 
по сите фактори поради кои девојчињата се подложни на ризик од 
заостанување.

7 
8

ВЛОЖУВАЊА

Да се воочат и да се затворат празнините во вложувањата за младите 
адолесцентки.

Да се мобилизираат нови средства за менталното здравје, заштитата и 
намалувањето на неплатената работа која ги ограничува можностите за 
девојчињата.

9
ПОДАТОЦИ

Да се искористи протокот на податоци за Агендата 2030 со цел подобро 
да се следи напредокот на девојчињата, вклучувајќи ги и сексуалното и 
репродуктивното здравје.

10
НОРМИ

Да се вклучат девојчињата, момчиња и сите луѓе околу нив во 
преиспитување и менување на дискриминаторските родови норми.

Кога девојчето ќе наполни 10 години во нашиот 
регион, нејзиниот свет ќе се промени.

На патувањето низ адолесценцијата па сè до 
полнолетството, годините што следат ќе бидат 
пресудни за насоката во која ќе се движи 
нејзиниот живот.

Таа може да процвета, постепено градејќи ги 
вештините и проширувајќи ги хоризонтите, во 
средина на поддршка и јакнење во семејството 
и заедницата кои ја охрабруваат да започне да 
прави избор и да ја креира својата иднина.

Но, нејзините соништа може и да се распрснат, 
зашто општествените и културните норми, и 
дискриминаторските закони и практики не ја 
пуштаат да оди напред.

На 10-годишна возраст, девојчето во нашиот 
регион е на крстопат.

По кој пат ќе тргне не е важно само за нејзиниот 
живот. Важно е и за животот на сите нас.

Затоа што сите ние добиваме кога едно девојче 
- сто девојчиња, генерација девојчиња - може да 
го исполнат својот потенцијал. Човечкиот капитал 
е посилен. Економиите се развиваат. Богатството 
расте.

На нас е да помогнеме тоа да се случи.

Алана Арми�аж
Директор
Регионална канцеларија на УНФПА за 
Источна Европа и Централна Азија

Оваа публикација го дополнува изданието на 
Извештајот за состојбата на светското население 
во 2016 година на УНФПА, со фокус на Источна 
Европа и Централна Азија.

Во неа се раскажани приказните на осум 
10-годишни девојчиња од целиот овој регион. 
Даден е краток преглед на некои од клучните 
предизвици и можности со кои се соочуваат 
тие и нивните врснички. Ставени се во поширок 
контекст на вложувањата што се потребни за да 
се искористи демографската дивиденда во овој 
регион.

На почетокот од ерата на Агендата 2030, кога 
се зафативме со спроведување на Целите за 
одржлив развој, нашиот успех во многу нешта 
ќе зависи од тоа дали сме во состојба да го 
ослободиме потенцијалот на оваа генерација 
девојчиња.

Соништата и стремежите на девојчињата 
прикажани во овогодинешниот Извештај за 
состојбата на светското население, и овој 
регионален додаток, служат како моќен повик 
за акција на владите, граѓанскиот сектор 
и меѓународната заедница, наставниците, 
здравствените работници и родителите, за да 
се создадат неопходните услови девојчињата 
успешно да напредуваат во овој регион.

Предговор2

„За моите соништа да 
се остварат, треба да 
има добро образование 
во училиштата и многу 
книги да се објавуваат 
во светот“

Сесили, 10, е од Тбилиси, Грузија. 
Таа оди во едно од најдобрите училишта во 
земјата. Сесили е бистро, одговорно, весело 
и дружељубиво девојче, и талентирана 
сликарка.
Неа ја интересираат уметноста и литературата. 
Сесили го сака својот живот и како што вели, 
ќе даде сè од себе тој да остане толку убав 
колку што е. Најважно за неа е да се биде 
искрен и никогаш да не се лаже.

Образование

Фото: УНФПА/Дина Оганова



2 Состојба
Повеќето 10-годишни девојчиња и машки во овој регион 
се на училиште, бидејќи влегуваат во средно образование, 
каде што стапките на запишување обично се над 90%.1 
Изгледите се добри и за високо образование. Иако стапките 
на запишување во голема мера варираат во регионот (види 
графикон), во повеќето земји, околу 40% или повеќе од 
средношколците го продолжуваат своето образование. 
Младите жени имаат јасна предност во високото образование: 
има повеќе женски од машки студенти во сите, освен во пет 
од 19-те земји во регионот.

Вложувањето во 
квалитетно образование 
придонесува за изградба 
на човечкиот капитал.

2 Зошто е тоа важно?
Вложувањето во пристапно квалитетно образование е клуч 
за обезбедување адолесцентите и младите да го исполнат 
својот потенцијал. 
Тоа придонесува и за градење на човечкиот капитал во 
општеството.
Ова е особено важно за земјите кои се подготвуваат за 
ефектите од низок наталитет и стареење на населението.

1 Со неколку исклучоци во Југоисточна Европа и Централна Азија. 
 Извор: УНЕСКО, Институт за статистика.

2 Образованието на Ромите во компаративна перспектива. Анализа на УНДП/Светска банка/ 
 Регионална студија за Ромите на ЕК 2011. Работни документи за вклучување на Ромите, Програма  
 за развој на Обединетите нации, 2012.

2 Никој да не се изостави
Младите Роми се соочуваат со повеќе пречки во пристапот 
до образование, а празнините во нивото на образование 
меѓу Ромите и не-Ромите остануваат огромни. За над 30% 
од младите Роми е откриено дека немаат дури ни основно 
образование во некои земји во регионот, а учеството на 
младите Роми со високо образование никаде не надминува 
1%.2 Цената за исклученоста на Ромите од образованието 
е висока: загубата во продуктивноста изнесува и до 3,7% од 
БДП во Бугарија, на пример, не сметајќи ги фискалните загуби 
во смисла на пониски даночни приходи и повисоки трошоци 
за социјално осигурување.3

2 Што треба да се направи?
Со натамошно подобрување на успехот и квалитетот во 
образованието, земјите во регионот може да очекуваат 
значителен економски поврат до 1,7% од годишниот раст 
на БДП по глава на жител.4  Инвестициите мора да одат 
подалеку од формалното образование, бидејќи искуствата во 
раното детство во голема мера влијаат врз социјалниот исход. 
Ова опфаќа политики со кои им се овозможува на родителите 
да ги балансираат работата и семејниот живот.

3 Economic Costs of Roma Exclusion, The World Bank, April 2010.

4 Investing in Young People in Eastern Europe and Central Asia, UNFPA Regional Offi  ce 
 for Eastern Europe and Central Asia, Issue Brief 2, 2014.Извор:. УНЕСКО, Институт за статистика,   

Вкупно запишување, двата пола, преземено на 15 август 2016 г.

ИСПОЛНЕТ 
ПОТЕНЦИЈАЛ



„Не планирам да се 
омажам млада. Сакам 
прво да го завршам 
образованието“

Ѓулсефа, 10, живее со братот и 
родителите во Скопје, поранешна 
југословенска Република Македонија. 
Татко ѝ работи како општински работник, 
а мајка ѝ како чистачка во училиштето 
на Ѓулсефа. Семејството живее во Шуто 
Оризари, населба претежно населена со 
Роми. Ѓулсефа дома го зборува мајчиниот 
ромски јазик, но го сака македонскиот и 
сака да стане наставничка по македонски 
јазик.

Детски брак

Фото: УНФПА/Александар Миловановски



2 Состојба
Детскиот брак е чест во делови од регионот, особено на 
Балканот и во Турција, а се чини дека е во пораст во Јужен 
Кавказ и Централна Азија. Тешко е да се дојде до сигурни 
податоци, бидејќи детскиот брак обично е незаконски, 
често се практикува неформално, и затоа официјално не се 
регистрира.

2 Зошто е тоа важно?
Детскиот брак е штетен за девојките и им ги ограничува шансите 
во животот. Раното влегување во брак за девојките значи 
напуштање на училиштето, особено ако забременат. Ова 
сериозно им ја ограничува можноста да го исполнат потенцијалот. 
А она што често започнува како присилен аранжман, многупати 
води кон експлоатација и насилство во домаќинствата каде 
што завршуваат. Раното стапување во брак често значи и рана 
бременост, со сите дополнителни ризици за младата мајка и 
бебето.

2 Никој да не се изостави
Во комбинација со социјалната исклученост, традицијата, 
сиромаштијата и географската изолација, детскиот брак е 
почест во руралните заедници и во некои малцински групи, 
особено Ромите. На пример, во Србија, 57% од Ромките биле во 
брак пред да наполнат 18 години (во споредба со помалку од 7% 
од вкупната популација); 17% дури и пред да наполнат 151.

2 Што треба да се направи?
Потребен е многу поголем ангажман за преиспитување 
на ставовите кај луѓето за детските бракови и, пошироко, 
за статусот на жените и девојките. Без ваков активизам, 
меѓу другото, и со верските лидери, малку ќе се промени, а 
на многу девојки и натаму ќе им се прекинува иднината со 
детски брак.

Детскиот брак е
вкоренет и ја зацвр-
стува предрасудата 
за помала вредност на 
жените.

Секој што ќе 
склучи брак подоцна 
има поголеми 
шанси да остане 
на училиште, да 
работи и приходот 
да го вложи во 
семејството.

1  Србија, Мултииндикаторско кластерско истражување, УНИЦЕФ, 2014.

„Сакам да пораснам, не 
сакам да се омажам млада. 
Сакам да имам две деца, 
девојче и машко“

Азизе, 10, е од Санлиурфа во југоисточна 
Турција. Поголемиот дел од годината, таа го 
минува далеку од дома, бидејќи нејзините 
родители работат како сезонски земјоделски 
работници. Азизе помага во грижата за 
браќата и сестрите, го чисти шаторот во кој 
живеат, и многу други домашни обврски.
Но, кога има време, таа оди во 
привременото училиште сега отворено во 
кампот. Татко ѝ и мајка ѝ, која имала 15 
години кога ја родила Азизе, сакаат таа  да 
добие добро образование, без оглед на сè. 
Азизе сака еден ден да стане докторка.

2 Состојба
Иако тинејџерската бременост опаѓа во овој регион, многу 
девојки сепак забременуваат и раѓаат на тинејџерска 
возраст во споредба со нивните врснички во Западна 
Европа (види графикон). Во Азербејџан и Грузија, земји во 
регионот кои се најпогодени од адолесцентна бременост, 
стапката на фертилитет кај тинејџерките е околу шестпати 
поголема.

Раната бременост ја 
зацврстува сиромаштија-
та низ генерациите.

2 Зошто е тоа важно?
Раната бременост е поврзана со поголем ризик за здравјето 
и на мајката и на бебето. На глобално ниво, бременоста и 
компликациите при породување се втората најчеста причина 
за смрт кај 15 до 19-годишничките. Исто така, тинејџерската 
бременост, често негативно влијае врз изгледите на 
девојките во животот, бидејќи многу го напуштаат 
училиштето и имаат тешкотии да најдат работа. Во многу 
случаи, раната бременост ја зацврстува сиромаштијата и 
социјалната исклученост низ генерациите.

РАЃАЊА НА 1.000 ЖЕНИ НА ВОЗРАСТ 15-19 Г.

2 Никој да не се изостави
Некои групи од населението се премногу погодени од 
тинејџерска бременост. Ова ги вклучува адолесцентите 
во брак (види Детски бракови), адолесцентите од групите 
со низок приход или од руралните средини, младите 
надвор од училиште и јазичните, верските и етничките 
малцинства, заедно со Ромите. Во Србија, на пр., стапката на 
тинејџерска бременост кај Ромите е 157, седумпати повеќе од 
националната стапка од 22.

Извор: УНДЕСА, Изгледите на светската популација во 2015 година.

2 Што треба да се направи?
Бидејќи во регионот ретко има квалитетно сексуално 
образование на училиште, воведувањето на такви програми 
во училиштата низ регионот, заедно со младински сервиси, е 
важен начин на оспособување на тинејџерите да направат 
информиран избор и да избегнат несакана бременост. А 
кога тинејџерската бременост е резултат на детски брак, мора 
да се преземат посилни мерки за борба против оваа штетна 
практика (види Детски бракови).

НЕМАЊЕ 
РАБОТА

СИРОМАШТИЈА

ЗДРАВСТВЕН 
РИЗИК



„Во иднина сакам 
да бидам полицајка. 
Бидејќи полицијата 
го чува редот. И ми 
се допаѓа нивната 
униформа“

Акак, 10, е од Бишкек, Киргистан. 
Таа живее со таткото и постариот брат. Акак 
оди на училиште и му помага на татко си кој 
има штанд во чаршијата.
Секој ден го посетува Центарот за детска 
заштита за да добие храна.

2 Состојба
Иако девојчињата често подобро учат од машките во овој 
регион (види Образование), постои јасен обратен родов јаз 
кога станува збор за вработување. Далеку помалку жени од 
мажи се формално вработени во сите земји од регионот 
(види графикон). Јазот е најголем во Турција, каде само 30% од 
жените се во работната сила. За споредба, женското учество 
во работната сила е релативно високо – во неколку случаи, над 
просекот на ОЕЦД од 51% - во Источна Европа, Јужен Кавказ 
и делови од Централна Азија, наследство од напорите на 
Советскиот Сојуз да се вклучат жените во работната сила.

Кога работат повеќе жени,
економиите се развиваат.

2 Зошто е тоа важно?
Кога работат повеќе жени, економиите се развиваат. Студиите 
покажуваат дека порастот на женската работна сила резултира 
со побрз економски раст. А бидејќи населението старее, со 
зголемување на процентот на жени во работната сила се ублажува 
ефектот од намалената работна сила. Но, традиционалните родови 
норми, немањето поволна работна среди на, и традиционалните 
улоги ги ограничуваат жените на грижа за децата и домот (види 
Рамнотежа меѓу работата и животот)

1 Учество на женската работна сила во Турција: трендови, детерминанти и политики,

 Светска банка, Државна организација за планирање на Турција, 2009.

2 Никој да не се изостави
Жените со низок степен на образование се со поголеми 
шанси да бидат исклучени од пазарот на трудот. На пример, 
во Турција големата миграција во градовите значеше дека 
многу неквалификувани жени кои порано работеле во 
земјоделството сега не можат да најдат работа, бидејќи 
работата што ја добиваат не е доволно платена за да си
дозволат помош околу грижата за децата и домот.1

2 Што треба да се направи?
Вложувањето во образование и вработување на девојките 
и младите жени, и овозможувањето пристапна грижа 
за децата, се клучни фактори за зголемување на женската 
работна сила. И платеното породилно отсуство е пресудно, 
но не треба да биде предолго, оти може да ги оддалечи жените 
од пазарот на труд. Ова треба да оди паралелно со уривање на 
традиционалните родови стереотипи според кои девојките и 
жените вредат помалку и се изложени на насилство.

РАБОТА

Извор: Светска банка. Податоци за 2014 г.

„Би сакала 
да имам кариера“

Тина, 10, е од Кишињев, Молдавија. 
Нејзините двајца родители работат: мајка 
ѝ како сметководител во истражувачки 
институт, а татко ѝ како инженер. Тина 
минува многу време со 22-годишната 
тетка и еден ден сака да стане кројачка и 
да отвори свој салон. Би сакала да има две 
деца кога ќе порасне.

2 Состојба
Иако девојките и младите жени во овој регион обично се 
добро образовани (види Образование), многу од нив или 
никогаш не влегуваат на пазарот на трудот, или наскоро 
се откажуваат (види Вработување). Ова често се должи на 
тешкотијата да се комбинираат работата и семејството, 
бидејќи општествените норми вршат притисок врз жените да 
останат дома, детската грижа е ретка и скапа, а породилните 
отсуства се недоволни.

2 Зошто е тоа важно?
Високиот степен на образование кај девојките и жените 
претставува огромен потенцијал за социјално-економски 
развој на регионот. Но, тој во голема мера пропаѓа ако нема 
политики со кои ќе им се овозможи на жените (и мажите) да 
ги балансираат подигањето деца и кариерата. Тие политики 
помагаат и да се решат проблемите со стареењето и намалу-
вањето на населението, бидејќи на двојките всушност им се 
олеснува да имаат онолку деца колку што сакаат. Во моментов, 
многу двојки во регионот имаат помалку деца одошто би сакале.

2 Никој да не се изостави
Многу семејства, особено посиромашните, немаат пристап  
до детска грижа, бидејќи многу градинки во регионот се 
затворени од 90-ите, а други наплаќаат или ја покачиле 
цената. Поради тоа, стапката на запишување е многу мала 
(види графикон). И со породилните отсуства посиромашните 
семејства се обесправени: иако во повеќето земји и двајцата 
родители може да земат отсуство, таткото е обично само 
делумно платен или воопшто не е платен.

2 Што треба да се направи?
Политиките за баланс меѓу работата и животот треба 
да овозможат породилното отсуство да се дели и да го 
користат двајцата родители, а луѓето да имаат  пристап до 
поволна квалитета детска грижа. Ова мора да биде дел од 
пошироки напори за уривање на традиционалните родови улоги 
и за поделба на трудот меѓу мажите и жените.

Детска грижа

ЗАПИШУВАЊЕ ВО ГРАДИНКА НА ДЕЦА 
ДО 3 ГОДИНИ, 2012

ПОЛИТИКИ РАБОТА-ЖИВОТ

РАБОТА

РАБОТА РАБОТА

Жените во регионот се 
со високо образование, 
но овој потенцијал е 
под ризик да пропадне.

ТЕШКО СЕ КОМБИНИРА
РАБОТАТА СО СЕМЕЈСТВОТО

• ПОВОЛНА 
ДЕТСКА 
ГРИЖА 

• ЗАЕДНИЧКО 
ПОРОДИЛНО 



Оља, 10, е од Донецк, Украина. 
Таа беше принудена да замине заедно 
со родителите, кога започна редовното 
бомбардирање на градот во 2014 година. 
Извесно време, семејството немаше каде 
да престојува и се селеше од едно место до 
друго. На крајот, локалните НВО помогнаа 
татко ѝ на Оља да најде работа и семејството 
беше во можност да добие стан за живеење. 
Оља оди на училиште и омилен предмет ѝ е 
историја.

„Војната мора да 
престане“

2 Состојба
Милиони луѓе во регионот се погодени со хуманитарни кризи 
предизвикани од судири и природни катастрофи. Борбите во 
источниот дел на Украина предизвикаа раселување на голем 
број луѓе, а многу повеќе избегаа во Турција и во другите де-
лови на регионот од Сирија и други земји разорени од војна.
Жените и девојките се особено ранливи во време на криза.

2 Зошто е тоа важно?
Ставањето на безбедноста и здравјето на девојките и 
жените во центарот на хуманитарниот одговор е важно 
бидејќи нивните специфични потреби и ранливост често се 
занемаруваат. Придобивките се непосредни, но се пренесуват 
и во иднина, кога земјите ќе се обноват, а луѓето ќе си ги 
вратат животот и достоинството.

2 Никој да не се изостави
Кризите земаат голем данок на жените и адолесцентките. 
Тие се изложени на зголемен ризик од несакана бременост, 
смрт и болест на мајките, сексуално и родово насилство и 
експлоатација, како и на сексуално преносливи инфекции, 
вклучувајќи и ХИВ.

2 Што треба да се направи?
Уште од самиот почеток на кризата, треба да има поголем 
фокус врз специфичните потреби на жените и девојките.
Но, да се прави ова само кога ќе настапи катастрофата е 
предоцна - земјите треба да ја засилат подготвеноста за 
кризи многу порано.

Адолесцентките се 
особено ранливи 
во време на криза.

Бегалци и внатрешно 
раселени лица 

Украина 3,273 / 1,700,000

Турција  2,541,352 / 954,000

Азербејџан  1,278 / 564,000

Кипар 7,067 / 227,000

Грузија 1,300 / 239,000

Босна и Херцеговина 6,798 / 98,000

Руска Федерација 314,506 / 27,000

Србија 35,332 / 17,000

Ерманија 3,319 / 8,400

Бугарија 16,557 / •

Романија 2,598 / • 

Белорусија 1,809 / •

БЕГАЛЦИ И ВНАТРЕШНО РАСЕЛЕНИ 
ЛИЦА ПОРАДИ КОНФЛИКТ ИЛИ 
НАСИЛСТВО ВО ИСТОЧНА ЕВРОПА И 
ЦЕНТРАЛНА АЗИЈА

Извор: ИДМЦ, УНХЦР, на крајот на 2015 г.

Само земји со над 1.000 бегалци и внатрешно раселени лица.

ВОЈНА

ХУМАНИТАРЕН 
ОДГОВОР



„Немам услови да одам 
на училиште“

Кејси, 10, живее во село во јужна 
Албанија. Порано Кејси живеела во бараки 
под мост со мајка ѝ која собира лименки 
за да заработи за живот. Таа сега живее 
со баба си, но семејството сè уште нема 
доволно пари да ја испрати на училиште. 
Кејси сака нејзината 15-годишна сестра, која 
е омажена во странство, да се врати и да 
живее со неа. Таа сака да стане фризерка 
кога ќе порасне.

ДЕМОГРАФСКА 
ДИВИДЕНДА

ПРОПУШТЕНА
ДЕМОГРАФСКА
ДИВИДЕНДА

ВРАБОТУВАЊЕ ЗРЕЛ БРАК/

НЕСИГУРНА
СТАРОСТ

Ситуираност/
вложување во деца

Фото: УНФПА/Бесфорт Криезиу



2 Состојба
Иако ситуацијата на Кејси не е типична за регионот, сиромаш-
тијата и социјалната исклученост се реалност за многу луѓе, 
особено во делови на Централна Азија и Јужен Кавказ, каде 
значителни делови од населението живеат со помалку од 
3,10 долари на ден.1 Исто така, има џебови на сиромаштија 
и во други делови на регионот, како и меѓу некои малцински 
групи.

2 Зошто е тоа важно?
Сиромаштијата и социјалната исклученост ги ограничуваат 
можностите на младите, особено на девојките и младите 
жени, да го исполнат својот потенцијал. Тие често запаѓаат 
во магичниот круг на рано стапување во брак и бременост, 
рано напуштање на училиштето и немање можност за работа, 
што пак придонесува за сиромаштија и исклученост, која се 
пренесува од генерација на генерација.

2 Никој да не се изостави
Водењето сметка сите девојки и млади жени, вклучувајќи ги 
и  најранливите, да имаат знаење и средства да се заштитат 
од несакана бременост е еден од клучните фактори за 
прекинување на овој циклус. Така се оспособуваат да одлучат 
кога да имаат деца, и колку. Ова им ја зголемува шансата 
за стекнување добро образование и вработување, што за 
возврат им помага да вложат во здравјето и образованието на 
своите деца.

2 Што треба да се направи?
Вложувањето во здравјето и образованието, како и во 
сексуалното образование на девојките и младите жени 
е клучот за прекинување на циклусот на сиромаштија и 
исклученост, и за оспособување на сегашната генерација 
млади да инвестираат во своите деца.

Вложувањето во 
здравјето и образо-
ванието на девојчи-
њата и младите жени 
е клучот за преки-
нување на циклусот 
на сиромаштија и 
исклученост.

1  Светска банка, База на податоци за сиромаштија и еднаквост.

„Бев толку среќна што 
ќе имам дете. Кому му 
беше гајле дали ќе биде 
машко или девојче?“
Мајката на Ани

Ани, 10, е од Ереван, Ерменија. 
Татко ѝ починал пред неколку години. Неа и 
помалиот брат ги подига мајката, Анахит, која 
води мало кафуле и сувенирница. Ани има 
многу идеи за својата професионална иднина, 
почнувајќи од уметник па сè до програмер, 
но вели дека сè уште не знае која од многуте 
опции ќе сака да ја следи кога ќе порасне.

Предрасуди за 
полот на детето

Фото: УНФПА/Хајк Мелконијан



2 Состојба
Кога Ани се родила пред десет години, како девојче, била 
во малцинство. На секои 100 девојчиња родени во Ерменија 
во тоа време, имало по 115 машки. Ваквите неизедначени 
стапки не се необични во регионот. Тие постојат во Јужен 
Кавказ и на Балканот, каде патријархалните општества им 
припишуваат мала вредност на девојчињата, а бидејќи 
големината на семејството се намалува, родителите го 
планираат составот на потомците за да бидат сигурни дека 
барем едно од децата ќе биде машко. Всушност, некои земји 
во регионот се меѓу оние со најголема нерамнотежа во 
соодносот меѓу половите при раѓање (види графикон).

Само со негување на култура 
во која им се припишува 
еднаква вредност на 
мажите и жените ќе видиме 
родители кои целосно ги 
прифаќаат сите свои деца, 
без оглед на нивниот пол.

2 Зошто е тоа важно?
Нерамнотежата во соодносот на половите не е само 
демографска аномалија. Таа има видливи негативни 
последици. Само во Ерменија, околу 100.000 девојчиња ќе 
„недостигаат“ до 2060 г. ако продолжи сегашниот тренд. 
Ова значи дека многу мажи нема да најдат партнер; многу 
ќе одат во странство за да основаат семејство. Ниедно 
сценарио не е поволно за земјите кои веќе се борат со 
масовна емиграција и пад на населението. Експертите 
очекуваат и пораст на криминалот, како што е трговијата со 
луѓе, родовото насилство и присилните бракови.

КОФИЦИЕНТ НА ПОЛОВА ДИСТРИБУЦИЈА 
ПРИ РАЃАЊЕ ВО ИЗБРАНИ ЗЕМЈИ/
ТЕРИТОРИИ

2 Никој да не се изостави
Индивидуално, жените во земјите каде се практикува избор на 
полот ќе се соочат со интензивен притисок од семејството и 
пошироката заедница да родат машко. Тие може да се соочат 
со насилство, особено со психичко насилство, ако не родат 
син. И може да бидат принудени на абортус - понекогаш и на 
повеќе абортуси - ако забременат со несакано девојче.

2 Што треба да се направи?
Треба да се преземат решителни чекори за борба против 
планирана родова нееднаквост и дискриминација. Ова 
опфаќа програми за едукација, кампањи за подигање на свеста 
и јакнење на жените во работата и во јавниот живот. Тоа 
вклучува и јакнење на финансиската независност на жените 
со реформирање на законите за наследство и пензиските 
и другите шеми за социјално осигурување. Може да бидат 
ефективни и финансиски поволности за семејствата со 
девојчиња за да се урамнотежи економскиот товар. Само со 
негување на култура во која се припишува еднаква вредност 
на мажите и жените ќе видиме родители кои целосно ги 
прифаќаат сите свои деца, без оглед на нивниот пол.

Сооднос на  половите при раѓање = машки деца на 100 женски деца. Врз основа на 
податоци од матичните книги (проценки во Кина, Индија и Виетнам).

Извор: Адаптирано и ажурирано од: Спречување пристрасно избирање на полот 
во Источна Европа и Централна Азија, УНФПА, Источна Европа и Централна Азија, 
Информатор бр. 4, 2015.

Земја/Територија Коеф. при раѓање Година

Азербејџан 114 2016

Виетнам 113.8 2012

Кина 113.5 2015

Ерменија 112 2015

Албанија 110.9 2008-12

Црна Гора 110.2 2005-12

Индија 110.1 2010-12

Поранешна 
југословенска
Република Македонија
(Северозапад)

110.1 2005-13

Косово (UNSCR 1244) 109.6 2008-12

Грузија 109 2015

Јужна Кореја 105.3 2013

Како нашата заедничка 
иднина во Источна 
Европа и Централна 
Азија зависи од 
девојчињата на оваа 
клучна возраст
Регионални портрети и факти 
во поддршка на Извештајот на 
УНФПА за состојбата на светското 
население во 2016 годин

Како нашата заедничка иднина во Источна Европа и 
Централна Азија зависи од девојчињата на оваа клучна возраст

Создаваме свет каде 
секоја бременост е сакана,
 секое породување е безбедно, 
а потенцијалот на секој млад човек е исполнет

Фонд за население на Обединетите нации
Регионална канцеларија за Источна Европа и Централна Азија
Истанбул, Турција

eeca.unfpa.org
eecaro.office@unfpa.org

КЛУЧНИ АКЦИИ
ЗА 10-ГОДИШНИТЕ ДЕВОЈЧИЊА

ЗАКОНИ

1
2

Да се утврди законската рамноправност на девојчињата, поддржана со 
доследна правна практика.

Да се забранат сите штетни практики против девојчињата и да се пропише 
најниска возраст за брак од 18 години.

3
4
5

УСЛУГИ

Да се овозможи безбедно, високо квалитетно образование со кое целосно 
се поддржува родовата рамноправност во наставните програми, наставните 
стандарди и воннаставните активности. 

При работата кон универзална здравствена заштита, да се воведат 
систематски прегледи за физичкото и менталното здравје на сите 
10-годишни девојчиња. 

Да се обезбеди сеопфатно сексуално образование соодветно на возраста, 
кога започнува пубертетот.

6
ПОЛИТИКИ

Да се посвети строго и систематско внимание на инклузијата, постапувајќи 
по сите фактори поради кои девојчињата се подложни на ризик од 
заостанување.

7 
8

ВЛОЖУВАЊА

Да се воочат и да се затворат празнините во вложувањата за младите 
адолесцентки.

Да се мобилизираат нови средства за менталното здравје, заштитата и 
намалувањето на неплатената работа која ги ограничува можностите за 
девојчињата.

9
ПОДАТОЦИ

Да се искористи протокот на податоци за Агендата 2030 со цел подобро 
да се следи напредокот на девојчињата, вклучувајќи ги и сексуалното и 
репродуктивното здравје.

10
НОРМИ

Да се вклучат девојчињата, момчиња и сите луѓе околу нив во 
преиспитување и менување на дискриминаторските родови норми.

